ԱՄՓՈՓԱԹԵՐԹ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն
	15.11.2021թ.

	
	№  01/8-3/18403-2021

	1. Վերահաշվարկի արդյունքում տնտեսվող գումարը կազմումէ 1,765.2 մլն դրամ, որից 882.6 մլն դրամը Նախագծով առաջարկվում է ուղղել «Կրթության, գիտության, մշակույթի, սպորտի և երիտասարդության ոլորտների այլ միջոցառումներ» նոր միջոցառմանը: Այս կապակցությամբ առաջարկում ենք առաջնորդվել 2021 թվականի հոկտեմբերի 27-ին կայացած ֆինանսատնտեսական նախարարական կոմիտեի նիստի N ԿԱ/202-2021 արձանագրության 16.1 կետով տրված ՀՀ վարչապետի հանձնարարականով և տնտեսվող (1,765.2 մլն դրամ) գումարն ամբողջությամբ փոխանցել ՀՀ կառավարության պահուստային ֆոնդ: Նշվածով պայմանավորված՝ Նախագծին կից հավելվածներից անհրաժեշտ է հանել ՀՀ կառավարության պահուստային ֆոնդից գումարների հատկացման մասով ներկայացված աղյուսակները: 
Ինչ վերաբերում է Նախագծի հիմնավորման մեջ նշված ուղղություններով անհրաժեշտ գումարի պահանջին, ապա այն հնարավոր կլինի քննարկել սահմանված կարգով՝ հաշվարկ-հիմնավորումների, ոչ ֆինանսական ցուցանիշների առկայության պարագայում:
	Ընդունվել է մասամբ
ՀՀ ԿԳՄՍ նախարարության (այսուհետ՝ նախարարություն) կողմից 2021 թվականին իրականացվող բյուջետային միջոցառումների շարունակականությունն ապահովելու նպատակով նախարարության տարեկան ընդհանուր ֆինանսական հատկացումների շրջանակում առկա խնայողությունների հաշվին կատարվել են մի շարք վերաբաշխումներ, իսկ 880.931.4 հազար դրամը նախատեսվում է ուղղել ՀՀ կառավարության պահուստային ֆոնդ ։



	 2. Նախագծին կից ներկայացված չեն ՀՀ Գեղարքունիքի մարզի դպրոցների ճաշարանների, ճաշարանների տանիքների վերանորոգման աշխատանքների փորձագիտական դրական եզրակացություն կամ աշխատանքը թողարկող պատասխանատու կապալառուի երաշխավորագիր ունեցող նախագծանախահաշվային փաստաթղթերը: Հարկ է նշել, որ «Գնումների մասին» ՀՀ օրենքի 15-րդ հոդվածի 4-րդ մասի համաձայն` շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա և առանց նախագծային փաստաթղթերի առկայության շինարարական աշխատանքների գնման համար ֆինանսական միջոցներ նախատեսվել չեն կարող: Բացի այդ, նշված աշխատանքների համար ֆինանսական միջոցները նախատեսվում է հատկացնել Շենքերի և շինությունների կապիտալ վերանորոգում հոդվածով, հետևաբար «1183» ծրագրի «32001» միջոցառման մասով առաջարկում ենք ներկայացնել նաև «Հայաստանի Հանրապետության 2021 թվականի պետական բյուջեի մասին» ՀՀ օրենքի N1 հավելվածի N3 աղյուսակում և ՀՀ կառավարության 2020 թվականի դեկտեմբերի 30-ի N2215-Ն որոշման N5 հավելվածի N2 աղյուսակում կատարվող փոփոխությունները:
	Ընդունվել է
Կատարվել է համապատասխան փոփոխություն:

	3. Նախագծին կից ներկայացված հավելված 2-ով 1183 ծրագրի 32001 միջոցառման շրջանակներում բյուջետային ծախսերի տնտեսագիտական դասակարգման Շենքերի և շինությունների կապիտալ վերանորոգում հոդվածով նախատեսվում է ՀՀ կրթության, գիտության, մշակույթի և սպորտի նախարարությանը և ՀՀ Գեղարքունիքի մարզպետարանին գումար հատկացնել դպրոցների ճաշարանների նորոգման և գույքի ձեռքբերման համար: 
	Մինչդեռ, Նախագծին կից ներկայացված տեղեկատվության (սկավառակ) համաձայն, վերոհիշյալ գնման առարկաների ձեռքբերման նպատակով ՀՀ կրթության, գիտության, մշակույթի և սպորտի նախարարության և ՀՀ Գեղարքունիքի մարզպետարանի ենթակա պետական ոչ առևտրային կազմակերպությունների կողմից կազմակերպվել են գնման գործընթացներ և կնքվել են պայմանագրեր:
	Հիմք ընդունելով վերոգրյալը, առաջարկում ենք հստակեցնել նշված հանգամանքը, նկատի ունենալով, որ եթե հատկացվելիք միջոցների հաշվին ձեռքբերումներն իրականացվելու են հիշյալ ՊՈԱԿ-ների կողմից կազմակերպված ընթացակարգերի արդյունքում կնքված պայմանագրերի շրջանակում, ապա միջոցները ենթակա են հատկացման բյուջետային ծախսերի դրամաշնորհ հոդվածով: Հակառակ դեպքում՝ անհրաժեշտ է Նախագծին կից ներկայացնել նշված մարմինների մասով գնումների պլաններում առաջարկվող փոփոխության հավելված:
	Ընդունվել է
Կատարվել է համապատասխան փոփոխություն:

	4. Հիմք ընդունելով այն հանգամանքը, որ LSBudget ծրագիրը թույլ է տալիս միջոցառումները ձևավորել երկնիշ մակարդակով, իսկ 09 բաժնի 06 խմբի 01 դասում արդեն իսկ ձևավորվել է 99 միջոցառում, ուստի առաջարկում ենք նշված դասում նոր միջոցառում չնախատեսել։
	Ընդունվել է
«1192. Կրթության որակի ապահովում» ծրագրի «11017. Կրթության, գիտության, մշակույթի,  սպորտի և երիտասարդության ոլորտների այլ միջոցառումներ» միջոցառումը Նախագծից հանվել է:

	[bookmark: _GoBack]5. Նախագծով ներկայացված նվազեցումները հնարավոր չէ կատարել՝ Նախագծում ներառված ծախսային միջոցառումների՝ պայմանագրային պարտավորություններով ծանրաբեռնվածության և համապատասխան կարգադրիչի կողմից գնումների անվանացանկում  պակասեցումները չկատարելու պատճառով:
	Ընդունվել է 
Կատարվել է համապատասխան փոփոխություն:

	6. Նախագծում առկա են խմբագրական բնութի թերություններ, մասնավորապես. Նախագծի հավելված 4-ում անհրաժեշտ է ճշտել 1146 ծրագրի 11002 միջոցառման ոչ ֆինանսական ցուցանիշները, իսկ հավելված 5-ից հանել ՀՀ Սյունիքի մարզպետարանի գծով ներկայացված դատարկ աղյուսակը:
	Ընդունվել է 
Կատարվել է համապատասխան փոփոխություն:

	2. ՀՀ տարածքային կառավարման և ենթակառուցվածքների նախարարություն
	16.11.2021թ.

	
	№ ԳՍ/23.1/29505-2021

	ՀՀ կառավարության «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին»  որոշման նախագծիվերաբերյալ առարկություններ և առաջարկություններ չկան:
	Ընդունվել է ի գիտություն




